NA NUVOEA VA

Adess na nuvoea va

semenando radioattività.

O' let che a é sienziosa

senza coeor e tant pericoeosa

e par el so contròeo

no à bisogno de bòi

o de protocòeo.

A va 

dove el vent va

scavalcando confini

frontiere

e coeor de bandiere.

A va

duro avertimento

a na civiltà

senza amor e sentimento.

E a tera mòre.

More intorsegada

come na mama aveenada

da so fiol

che co'l jera contadin

e par gnente studià

la tratea co amor

e tanta umanità.

Ma da quando

l'à inventà

quee mìe diavoerìe

senza pietà

la còpa

co diserbanti

disinfestanti.

E a tera mòre

sofegada

umiliada.

Mi pense che se un fiol

còpa so mama

no'l se ciama pì fiol

ma porocan, porofiol

come par dir

che pì in fondo de cussì

no'l podea finir.

